
DUDUQLANUVCHI BOLALAR 
BILAN OLIB BORILADIGAN 
LOGOPEDIK ISHLARDA 
OILANING O‘RNI

Raxmatova Elmira Shavkat qizi
O‘zMPU logopediya mutaxassisligi magistranti

Annotatsiya: Ushbu maqolada duduqlanuvchi bolalarning nutqini tiklashga qaratilgan korreksion ishlarda oilaning ahami-
yati yoritib beriladi. Oila muhitining logopedik ish samaradorligiga ko‘rsatadigan ta’siri tahlil qilinadi hamda duduqlanuvchi 
bolaning ota-onasi va pedagoglarga amaliy tavsiyalar beriladi.

Kalit so‘zlar: duduqlanish, oila, ota-ona, duduqlanish sabablari, “Dahshatli eksperiment”, duduqlanuvchi bolalarning ota-
onasiga tavsiyalar.
Abstract: This article highlights the importance of the family’s role in speech therapy aimed at restoring speech in chil-
dren who stutter. It analyzes the impact of the family environment on the effectiveness of speech therapy sessions. Prac-
tical recommendations are provided for parents and educators working with children who stutter.

Key words: stuttering, family, parents, causes of stuttering, “Shocking experiment”, recommendations for parents of 
children who stutter.
Аннотация: В данной статье освещается значимость роли семьи в коррекционно-логопедической работе по вос-
становлению речи у заикающихся детей. Анализируется влияние семейной обстановки на эффективность лого-
педических занятий. Приводятся практические рекомендации для родителей и педагогов, работающих с заикаю-
щимися детьми.

Ключевые слова: заикание, семья, родители, причины заикания, “Ужасный эксперимент”, рекомендации роди-
телям заикающихся детей.

KIRISH
Ma’lumki, duduqlanish bolalar orasida eng keng tarqalgan nutq buzilishlaridan biri sanaladi va u nutq 

apparati bo‘limlaridan birida yuzaga kelgan tortishishlar oqibatida nutqning bo‘linib qolishi bilan ifodalanadi. 
Ushbu nutq nuqsoni moyillik sabablari (yosh, jins, irsiy moyillik, geografik va etnik sabablar, mikroijtimoiy muhit) 
va duduqlanishni yuzaga keltiruvchi sabablar (qo‘rquv, ruhiy jarohatlar, infeksion kasalliklar) natijasida paydo 
bo‘ladi. [5]

X. Laguzenning (1838) yozishicha, affekt, uyatchanlik, qo‘rquv, g‘azab, bosh sohasidagi jarohatlar, og‘ir 
kasalliklar, ota-onaning noto‘g‘ri nutqiga taqlid qilish kabi holatlarni duduqlanishni keltirib chiqaruvchi sabablar 
toifasiga kiritish mumkin. A. Sherven (1908) bolalarni noto‘g‘ri tarbiyalash duduqlanishga turtki beruvchi omil-
lardan biri ekanligini aniqlagan. G. D. Netkachev (1909) ham oiladagi noto‘g‘ri tarbiya duduqlanishga sabab 
bo‘lishini qayd etgan va bunda bolani ortiqcha taltaytirish hamda haddan tashqari qattiqqo‘llik qilish birdek 
zararli ekanligini aytib o‘tgan. [4]

Yuqorida qayd etib o‘tilganidek, duduqlanuvchi bolalar tarbiyalanayotgan oila muhiti ushbu nutq nuqsonining 
shakllanishida va uni bartaraf etishda muhim ahamiyat kasb etadi. Chunki bolaning o‘zi haqidagi tasavvur-
lari, muloqot ko‘nikmalari va shaxsi aynan oila doirasida keng shakllanadi. Buning ustiga atrofdagilarning fikri 
duduqlanish nutq nuqsonini bartaraf etishdan tashqari uning yuzaga kelishiga ham sabab bo‘lishi mumkin.

MAVZUGA OID ADABIYOTLAR SHARHI
1939-yilda AQShning Ayova universitetida o‘tkazilgan va Monster Study deb nom olgan dahshatli ekspe

riment atrofdagilarning salbiy fikrlari bolalarda duduqlanish nutq nuqsonini keltirib chiqarishi mumkinligini 
isbotladi. Ushbu tadqiqot Meri Tyudor tomonidan Uendell Jonson rahbarligi ostida va S. Obermann ishtiroki 

yordamida tashkil etildi. [3] Bunda eksperiment rahbari Uendell Jonson butkul sog‘lom bolalarda ham doimiy 
ruhiy bosim va so‘zlar yordamida ta’sir o‘tkazish orqali duduqlanishni yuzaga keltirish mumkin ekanligini isbot-
ladi. [1]

Tadqiqot uchun Davenportdagi bolalar uyidan 22 nafar bola ajratib olindi va ular ikki guruhga taqsimlandi. 
Tadqiqot mobaynida birinchi guruh bolalariga ularning o‘qish va yozish ko‘nikmalari a’lo darajada ekanligi sing-
dirildi. Ikkinchi guruh bolalarining nutqi esa qattiq tanqid qilindi. Natijada ikkinchi guruh bolalarida o‘ziga bo‘lgan 
ishonchsizlik va duduqlanish belgilari yuzaga keldi. [3] Ushbu tadqiqotdan so‘ng Meri Tyudor bolalar uyiga uch 
marta qaytib bordi va tadqiqot ishtirokchilarining o‘ziga bo‘lgan ishonchi hamda nutqini qayta tiklashga harakat 
qildi. [2] Ammo bu yetarlicha natija bermaganligi uchun ham 2007-yil 17-avgustda tadqiqot ishtirokchilarining 
6 nafariga Ayova shtati tomonidan 925 000 AQSh dollari miqdoridagi ma’naviy zarar qoplab berildi.

TADQIQOT METODOLOGIYASI
Ko‘rib turganimizdek, qisqa muddat davomida sog‘lom bolalarga aytilgan salbiy so‘zlar va tanqidlar ularning 

ruhiyatiga ta’sir etib, duduqlanish singari nutq nuqsonini keltirib chiqarishi mumkin. O‘z-o‘zidan savol tug‘iladi: 
agar ijtimoiy muhit sog‘lom bolalarga shu darajada kuchli ta’sir ko‘rsatsa, duduqlanuvchi bolalarning oilaviy 
muhiti, oila a’zolarining nuqsonga bo‘lgan munosabati va korreksion-logopedik ishlardagi ishtiroki qanchalik 
muhim ahamiyat kasb etadi? Duduqlanuvchi bolalarning nutq nuqsonini bartaraf etishga qaratilgan korrek-
sion-logopedik ishlarda ota-onalar va logoped uzluksiz hamda tizimli tarzda hamkorlik olib borishi lozim. Eng 
avvalo, ota-onalar logoped bilan muntazam aloqada bo‘lib, bolaning nutqidagi o‘zgarishlar hamda uyda kuza-
tilgan ijobiy va salbiy holatlar haqida to‘liq ma’lumot berib borishlari kerak. Bu ma’lumotlar logopedga individual 
korreksion reja tuzishda yordam beradi. Logoped tomonidan tavsiya etilgan mashqlar va uyga vazifalar uy 
sharoitida muntazam takrorlanishi zarur. Mashqlar bolaga bosim o‘tkazilmasdan, quvnoq va tabiiy muhitda, 
qisqa hamda qiziqarli shaklda o‘tkazilishi lozim. Ota-onalar logopeddan har bir mashqning bajarilish tartibi, 
davomiyligi va maqsadi haqida aniq ko‘rsatma olishlari, shuningdek, uyda noto‘g‘ri usullarni qo‘llamaslik uchun 
logopeddan muntazam ravishda maslahat olib turishlari zarur.

TAHLIL VA NATIJALAR
Hamkorlik jarayonida ota-onalar logopedik mashg‘ulotlarda faol ishtirok etish davomida bolaning nutqiga 

to‘g‘ri yondashish, uy sharoitida tinch va bosimsiz muloqot muhitini yaratish, bolaning gapini bo‘lmaslik, uni 
shoshilmasdan tinglash kabi kommunikativ strategiyalarni amalda qo‘llashni o‘rganadilar. Bundan tashqari, 
logoped ota-onalarga bolaning emotsional holatini qo‘llab-quvvatlash, duduqlanish sababli yuzaga kelishi 
mumkin bo‘lgan psixologik zo‘riqishni kamaytirish bo‘yicha ham tavsiyalar beradi. Natijada logoped va 
ota-onaning uyg‘un hamkorligi bolaning nutqini yaxshilash, o‘ziga bo‘lgan ishonchini oshirish va uning ijtimoiy 
adaptatsiyasini tezlashtirishda hal qiluvchi omilga aylanadi. 

Shuning uchun ham duduqlanuvchi bolani tarbiyalayotgan oila a’zolari logoped mutaxassis bilan muntazam 
tarzda hamkorlik qilishi va quyidagi tavsiyalarga rioya etishlari lozim:

•	 bolani emotsional-ruhiy jihatdan qo‘llab-quvvatlash (bola bilan iliq munosabatda bo‘lish;

•	 bolaning nutqini mazax qilmaslik, qattiq tanqidga yo‘l qo‘ymaslik;

•	 bola gapirishdan qo‘rqmaydigan ishonchli muhit yaratish;

•	 oiladagi stressli vaziyatlar va urush-janjallarni kamaytirish;

•	 bolani maqtash va uning muvaffaqiyatlarini tan olish orqali o‘ziga bo‘lgan ishonchini oshirish), uyda to‘g‘ri 
nutqiy muhitni yaratish (ota-onalarning nutqi namunali, sokin va aniq bo‘lishi kerak;

•	 bolani tezroq gapirishga undash va uning gapini bo‘lib qo‘yish kabi holatlarni cheklash lozim;

•	 dialogda sokin nutq tempidan foydalanish zarur;

•	 bola tutilib qolgan hollarda unga gapni oxiriga yetkazishga yordam berish kerak;

•	 birgalikda kitob o‘qish, nutqiy o‘yinlarni o‘ynash va hikoya qilish tavsiya etiladi).

Ota-onalarning logopedik ishlardagi ishtiroki (logoped bilan maslahatlashish va mashg‘ulotlarda ishtirok 
etish; mutaxassis bergan uy vazifalarini aniq bajarish; “Nutq kundaligi”ni yuritish, ya’ni bolaning uyda qanday 
gapirayotganligini qayd etib borish; boshqa oila a’zolarini – aka-ukalar, opa-singillar, bobo-buvilarni – ish jarayo-
niga jalb etish; bolaning kundalik hayotdagi holati haqida logopedga muntazam ravishda ma’lumot berib turish), 
korreksion ish jarayoniga halal beruvchi xatolarning oldini olish (duduqlanish haqida tez-tez eslatavermaslik; 

agar bola istamasa, uni begonalar oldida gapirishga majbur qilmaslik; boshqa bolalar bilan solishtirmaslik: 
“Qara, Jasur yaxshi gapiradi”; mashqlarni to‘xtatib qo‘ymaslik; bola bilan jonli muloqot qilish mumkin bo‘lgan 
paytda uning qo‘liga gadjetlarni berib qo‘yishni cheklash).

O‘z-o‘zidan ma’lumki, ushbu tavsiyalarga barcha ota-onalar ham birdek rioya qila olmaydi. Bunda 
ota-onaning o‘z farzandidagi nuqsonga bo‘lgan munosabati yetakchi rol o‘ynaydi. Psixologik-pedagogik 
adabiyotlarda (L.S. Volkova, R.E. Levina, G.A. Volkova va boshqalar) ota-onalarning duduqlanishdan aziyat 
chekayotgan farzandiga bo‘lgan munosabati odatda bir nechta guruhga ajratiladi. Bu tasnif ota-onaning emot-
sional reaksiyasi, tarbiyaviy yondashuvi va logopedik ish jarayonidagi ishtirokiga asoslanadi.

Ota-ona muammoni tan oladi va bolaning nutqini rivojlantirish jarayonida faol ishtirok etadi, logoped va 
psixolog tavsiyalariga muntazam amal qiladi, uy sharoitida psixologik qulay muhit yaratadi. Tadqiqotlarda 
aniqlanishicha (Levina R.E., 1984), bunday yondashuv duduqlanish nutq nuqsonini korreksiyalashga qaratilgan 
logopedik ish samaradorligini oshiradi va bolaning o‘ziga bo‘lgan ishonchini kuchaytiradi. Biroq ota-ona bola-
ning har bir nutqiy xatosiga haddan ortiq e’tibor qaratib, uni himoya qilishga bo‘lgan kuchli istagini ko‘rsatsa, bu 
bolaning ijtimoiy faolligini cheklash bilan namoyon bo‘ladi. Tadqiqotlarda aniqlanishicha (Volkova L.S., 1994), 
bunday yondashuv duduqlanishning kuchayishiga sabab bo‘lishi mumkin. Shuningdek, ota-ona bolaning 
nutqidagi nuqsonlarni tez-tez tuzatib, gapini bo‘lishi yoki tanbeh berishi, “to‘g‘ri gapir” kabi bosim ko‘rsatuvchi 
so‘zlarni ishlatishi ruhiy bosimni oshirib, duduqlanishning kuchayishiga olib keladi. Ota-onaning bee’tibor yoki 
befarq munosabati ham nutqdagi muammoni yetarli darajada jiddiy qabul qilmaslik, mutaxassisga murojaatni 
kechiktirish oqibatida nutq buzilishining yanada turg‘un holatga kelishi yoki ikkilamchi psixologik muammolar 
(uyatchanlik, ishonchsizlik) rivojlanishiga sabab bo‘ladi. Ba’zan ota-ona bolaning nutqidagi buzilishni tan olmay, 
“o‘zi o‘tib ketadi” deb hisoblaydi va korreksion ish boshlanishini ortga suradi, bu esa nutq buzilishining yanada 
turg‘unlashishiga olib kelishi mumkin. Bundan ma’lumki, qo‘llab-quvvatlovchi va hamkorlik qiluvchi munosabat 
eng maqbul reaksiya hisoblanadi, chunki u bolaning emotsional holatini barqarorlashtiradi va logopedik ishning 
samaradorligini oshiradi, aksincha haddan ortiq xavotirli, tanqidchi, bee’tibor yoki inkor etuvchi munosabatlar 
esa duduqlanishni yanada chuqurlashtirishi mumkin. 

XULOSA
Xulosa o‘rnida shuni aytish mumkinki, duduqlanish murakkab nutq nuqsoni bo‘lib, uni muvaffaqiyatli tarzda 

bartaraf etish uchun bolaning ota-onasi logoped bilan muntazam aloqada bo‘lishi, uy sharoitida tavsiya etilgan 
mashqlarni quvnoq muhitda bajarib borishi hamda bolaning emotsional jihatdan qo‘llab-quvvatlanishi muhim 
ahamiyat kasb etadi. Vaqtida boshlangan kompleks korreksion ish nafaqat nutq sifatini yaxshilaydi, balki bola-
ning o‘ziga bo‘lgan ishonchini mustahkamlaydi va uning ijtimoiy adaptatsiyasini osonlashtiradi.

Foydalanilgan adabiyotlar ro‘yxati:
1.	 Huge payout in US stuttering case – BBC News.
2.	 Reynolds, Gretchen. “The Stuttering Doctor’s ‘Monster Study’”. The New York Times. Retrieved 25 September 2011.
3.	 Tudor, Mary (1939). An Experimental Study of the Effect of Evaluative Labeling of Speech Fluency. University of Iowa.
4.	 Волкова Л. С. Логопедия: Учебник для студентов дефектологических факультетов. – М.: Просвещение, 1994.
5.	 Гриншпун Б. М. Дети с нарушениями речи. – М.: Академия, 2004.
6.	 Левина Р. Е. Нарушения речи у детей и пути их преодоления. – М.: Просвещение, 1984.
7.	 Логопедия: Учебник для студентов дефектологических факультетов педагогических вузов / Под ред. Л. С. 

Волковой, С. Н. Шаховской. – М.: Гуманит. изд. центр ВЛАДОС, 1998.
8.	 Хрестоматия по логопедии: Учебное пособие для студентов высших и средних специальных педагогических 

учебных заведений. Т. I / Под ред. Л. С. Волковой и В. И. Селиверстова. – М.: Гуманит. изд. центр ВЛАДОС, 
1997.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

302

2025-yil, avgust, №8-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

303

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, avgust, №8-son

2025. №8

Mas’ul muharrir: Ramzidin Ashurov
Ingliz tili muharriri: Murod Xoliyorov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


